
Løgtingsmál nr: XX/2009: Uppskot til løgtingslóg um broyting í løgtingslóg um lán til bygging av ellis og røktarheimi í Vági.
Uppskot

til 

løgtingslóg um broyting í løgtingslóg um lán til bygging av ellis- og røktarheimi í Vági

§ 1
Í løgtingslóg nr. 118 frá 20. desember 2006  um lán til bygging av ellis- og røktarheimi í Vági, verður í § 1 “26,5 mió. kr.” broytt til: “29,8 mió. kr.”.

§ 2
Hendan løgtingslóg kemur í gildi dagin eftir, at hon er kunngjørd.

1. Almennar viðmerkingar
Endamálið við lógini

Í desember 2006, samtykti Føroya Løgting, at veita kommununum í sunnaru helvt í Suðuroynni lán úr landskassanum á í mesta lagi 26,5 mió. kr. í sambandi við byggingina av ellis- og røktarheiminum í Vági. Ellis- og røktarheimið er partur av eini samlaðari verkætlan, sum fevnir um bygging av ellis- og røktarheimi og økisdepli fyri sinnisveik.

Landsverk, sum er byggiharri verkætlanini viðvíkjandi, hevur í 2008 bjóðað arbeiðið út og var freistin til at lata inn tilboð sett til 30. oktober 2008. Lægsta tilboðið, sum er komið inn, vísir seg at vera 10,43 mió. kr. hægri enn upprunaligi kostnaðurin varð mettur at verða. Kommunuparturin er 3,23 mió. kr. hægri enn mett.

Um verkætlanin skal gerast veruleiki í verandi líki, verður neyðugt at hækka lánið úr landskassanum til kommunurnar samsvarandi veruliga kostnaðinum.

Ummæli

Uppskotið hevur ikki verið til ummælis.

2. Avleiðingar av uppskotinum

Fíggjarligar avleiðingar fyri land og kommunur
Uppskotið hevur fíggjarligar avleiðingar fyri kommunurnar í sunnaru helvt í Suðuroynni, tí talan er um lán, sum skal gjaldast aftur. Av tí at lánið er rentufrítt, verða tær fíggjarligu avleiðingarnar mettar at svara til áleið lániupphæddina. Lánsupphæddin verður nú nakað hægri fyri tær einstøku kommunurnar í mun til galdandi løgtingslóg.

	Galdandi lóggávu
	Broytt lóggáva

	Kommuna
	Fólkatal
	Skuld (kr.)
	Árligt gjald
	Skuld (kr.)
	Árligt gjald

	Hov
	127
	1.491.139
	149.114
	1.672.889
	167.289

	Porkeri
	344
	4.038.990
	403.899
	4.531.289
	453.129

	Vágur
	1.405
	16.496.455
	1.649.646
	18.507.156
	1.850.716

	Sumba
	381
	4.473.416
	447.342
	5.018.666
	501.867

	Sunnara helvt tils.
	2.257
	26.500.000
	2.650.000
	29.730.000
	2.973.000


Umsitingarligar avleiðingar

Uppskotið hevur ávísar umsitingarligar avleiðingar fyri tær kommunur, ið fáa játtað lánið, tí hesar hava fulla ábyrgd av at fremja verkætlanina. 
 
Somuleiðis fer raksturin av ellis- og røktarheiminum at økja um umsitingarliga arbeiðið hjá heimarøktini.

Avleiðingar fyri vinnuna
Uppskotið verður mett at hava positiva fíggjarliga ávirkan á vinnulívið, tí verkætlanir um eldrabúpláss kasta nógv arbeiði av sær til byggivinnuna. 
Umhvørvisligar avleiðingar

Uppskotið hevur ongar umhvørvisligar avleiðingar.

Avleiðingar í mun til altjóða avtalur og reglur

Uppskotið hevur ongar avleiðingar í mun til altjóða avtalur og reglur.

Sosialar avleiðingar

Bøtt verður um umstøðurnar hjá eldri fólki í Suðuroynni.

	
	Fyri
landið/lands-
myndugleikar
	Fyri kommunalar myndugleikar
	Fyri 
pláss/øki í landinum
	Fyri
ávísar sam-
felagsbólkar/
felagsskapir
	Fyri
vinnuna

	Fíggjarligar/
búskaparligar avleiðingar
	Ja
	Ja
	Ja
	Nei
	Ja

	Umsitingarligar avleiðingar
	Nei
	Nei
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar
avleiðingar
	
	
	
	Ja
	


3. Serligar viðmerkingar

Til § 1:

Her verður ásett, at landsstýriskvinnan kann veita lán til bygging av ellis- og røktarheimi í Vági fyri 29,8 mió. kr. í mun til uppruna lógina, har heimild var fyri at veita lán fyri 26,5 mió. kr.

Til § 2:

Gildiskomuregla.

Almannamálaráðið,  30. januar 2009

